
Zlata jaskyňa
 Bludil jem raz lisom

skala tam stojala,

ale žaden vchod 

do sebe nemala.

Taku malu diru 

v seredini mala,

,de často frajirka

maliny torhala.

Taky jak dva schody 

ku malinam veli,

ku malinovym krjakom

i mene priveli.

Už na peršim schodi

krjaka jem ša jimal,

ale rovnovahu už 

už jem neutrimal.

Z krjakom malinovym

na zemľu jem padal,

otvor takyj jak oblak

v ti skali jem zbadal.

Jak vyšol dnuka

zloto ša bliskalo,

každe zlato inakše

svoje meno malo.

Toto zlato tam

nedalo ša dolovati,

lem basničky na stinach

mich jem prečitati.

Smutny i vesely

basničky tam byli

ale čitati ich 

ľude nechodili.

A tak jednu za druhom 
basničku jem opisoval,

že vydam daku zbirku

jem ša pripravoval.

Žeby ľude daleko 

do jaskyni nechodili,

žeby sobi basničky

v predajni kupili.

Že jaskyňa vydumana

prišli na to ľude,,

a tak z tych basničok 

už zbirka nebude.

Malinovyj krjak nazad

frajirka zasadila,

na maliny zo mnom

často tam chodila.

Zochab toty basničky

frajirka povidala,

a tak tota jaskyňa

zajs sama zostala.

Ľude už basničky

neradi čitajut,

radšej dobryj roman 

v predajňach hledajut.

Sombrero
Ked jem byl v Meksiku

sombrera nukali,

takoj na holovu 

vamho primirjali.
Veliky kalapiska

jak ambrery vypadali,

lem za štiri pesos

ich tam prodavali.

Zo ženom na koruny

zme prerachovali,

taky tuňi kalapy

dva zme sobi vžali.

V Meksiku horučavy

holovy nam chranili,

v misti i pri vodi

sombrera nosili.

Dali zme soj na holovy

ale nam zavadžali,

bo zme nedaleko

 od sebe kračali.
Prez dveri do autobusu

by zme ša nezmistili,

keby zme ich dnuka 

bokom nešturili.

Každyj mušil sombrero

na poličku dati,

bo na šidlo dvoje

nemohli šidati.

Jak zme prišli domu

ľude lem smotrili,

ambrely na holovy

 iši nevidili.

Chto išol do Meksika

kupil soj sombrero,

sombrero nosilo

skoro cile selo.

Potim naše selo 

 Meksiko volali,

bo zme jak Meksičane

šytky vypadali.

I na sonce i na doč

dobri nam služili,

i po druhych selach 

ľude ich nosili.

Tak jak muchotravky

ľude vypadali,

bo sombrera farby

šelijaky mali.

Poď na hruď moju
Poď na moju hruď

pokaľ neje naval

veľo objednavok

 už jem podostaval.

Byli slova paribka

z maloho Svidniaka,

v okolici znamoho

lasky zaletnika.

Každu kotru stritil

taku ponuku daval,

nejeden parobok 

na ňoho nadaval.

Zarosnuty hrudi
takyj jak goryla,

ale vytetovany

sama svalovina.

Holova jak dyňa

na hladko vyholena,

jak kozy borodka

nad čelom zochabena

Košuľa rozopnuta

i v zimy i v liti

žeby na joho hruď

mich každyj smotriti.

Veľo žen na korzi

zdaleka ho obchodili,

bo daktory ho

barz nenavidili.

Sem tam sobifešak

zašol i na selo

šadi tam de prišol

ta bylo veselo.

Prišol vaš krasavec

paribci soj uťahovali,

ked ša za nim selsky

divky pozerali.

Kotra by ša do tebe

povič zamilovala?

lem tota što chorobu

daku očnu mala.

Na kižu borodku

hrebiň vytihuješ,

zarosnuty hrudi

divkam ukazuješ?

I hrudi i borodku

my ti vyholime,

ked ťa iši raz 

v seli uvidime!

Take ultimatum

fešakovi dali,

ale vecej neprišol

darmo ho čekali.

Strašnyj sen
Stašnyj sen jem mal

mamko moja v noči,

ty pri mi nebyla

nemal chto pomoči.

Tak malij Isusko,

povidal materi,

ked stal nevyspatyj

rano zos posteli.

Za žyva ňa mamko

 na krest pribivali,

kvapky krvi za ran

na zeľu padali.

Ťažkyj krest jem nis

nohy mi pidkovali

nna holovu vinec

terňovy mi dali.

Na koliny jem padal

iši ňa bičovali,

na hori Golgoti

ňa ukrižovali.

Šelijaky sny Isusku

ľudom ľa snivajut,

malokoli za pravdu 

ľude snom davajut.

Tak jak ša mu snilo

ta i tak ša stalo,

serce vyrjaščich na sviti

od žaľu plakalo.

Ale stal ša zazra!

Isus z hrobu stal,

potim jak syn Boha 

do neby ša dostal.

Christove z mertvychstaňa

každyj rik slavime,

Bohu,Mariji i jomu

zato ša molime.

Christos voskres!

na Velikdeň zdravime,

Visten voskres

na pozdrav odpovidame.

Dirigant
Každyj orchester mat

svoho dirigenta,

tak jak každyj štat

svoho prezidenta.

Jak vin diriguje

tak orchester hrat,

no ne každyj dobri

 dirigovati znat.

Može taktovkom machti

ked nepozerajut,

,i noty šytky 

pered sobom majut.

Hrmot,škripot,piskot

jak miši úiskajut,

dirigenta i orchester neraz vypiskajut.
 I prezident kotryj

zle  štat diriguje,

kritiku,vypiskati

sobi zasluhuje.

Demokracija zlata

 šytko dovoľuje,

nejednoho politika

se dachto opľuje.

Ked parlament i vlada

dirigovati neznajut,

nečudo,že poslanci

jak chcut ta konajut.

Rozladeny nastroji

falošny zvuk davajut,

no sut majstri kotry

vyladiti znajut.

Ani prezident sam 

o šytkim nerozhoduje,

to lem taka figurka

što štat reprezentuje.

Parlamet i vlada

taktovku v rukach majut,

no i tam ša nervy

jak struny torhajut.

Tuňo – dorohyj perstiň

Frajirka narodenina mala

na začatku jari,

kupil jem ji perstiň

v malenkim bazari.

Krasne modre očko

neznam de ho dostala,

lem pjadešat dentiv

predavačka vžala.

Takyj lacnyj perstiň

haňba darovati,

otim persteňu vece

chcel jem ša doznati.

Do bazaru perstiň

jedna Romka prodala,

no za tiko predavačka

už ša nepriznala.

Mal jem jednu tetu

v zlatnictvi prodavala,

ona ceny zlata

barz dobri poznala.

Što teto za perstiň

kupil jem v bazari,

tiko by ste eura

vy za ňoho dali?

Zlatnicky okuľari

teta nasadila,

jak na maloho byčka

tak na ňa posmotrila.

Chodiš važňi z frajirkom?

že chceš darovati,

skušu ti lacniše

tu dašto vybrati.

Až ked bude žena

ta ji podaruješ,

to je zlatyj perstiň

a ty hazarduješ?

Lem za toto očko

dvatišač eura bym dala,

kebys prosil i pjať

by jem nevahal.

Keby tota predavačka

oti ceni znala,

na holovi volosy

by soj vytorhala.

Za pjadešat centiv

majetok prodala,

može infarkt kebys povil

takoj by dostala.

Duje vitor

Duje vitor duje

po vyše Svidnika,

každyj večur čekam

svoho paradnika.

Duje vitor duje

popid Makovicu,

i ja čekam večur

svoju paradnicu.

Duje vitor od zapadu

nemam ja ho na paradu,

tak jak vitor pofukuje

de šumniša ta nočuje.

Duje vitor od severu

dokazal svoju neveru,

ja takoho paradnika

na nič nezoberu.

Duje vitor teplyj

z juhu pofukuje,

toho nevirnika

naj druha miluje.

Ale prišlo lito

vitrik teplyj duje,

i ked neparadnyj

druhyj ňa miluje.

Dneskaj až na vychod

oddulo paradnika,

nevernul ša vecej

nikda do Svidnika.

A tak cilyj Svidnik

už bez paradnikiv,

neochabil tu

žadnych nahradnikiv.

Paradnikiv divky

soj nevyberajte,

slušnomu , neparadnomu

svoju lasku dajte.

Jak vitor po poľu

paradnici dujut,

šelijaky klamstva

divkam nasľubujut.

Raz do roka
Velikdeň, Velikdeň

najkrajše šveto jari,

šytko ša zelenije

na našim chotari.

Kvitky už ku soncu

listočky otvorjajut,

luši sonca ich

jak matir hlaskajut.

Už pukajut stromy

listočky vychodžajut,

ptašky na konaroch

veselo špivajut.

Ľude što postili

na pasku čekajut,

po dovhych dňoch postu

teper sobi dajut.

Šelijaky dobroty ženy

kladut do kobrika,

na Velikdeň se 

hostina velika.

Potraviny dorohy

kriza neustupuje,

nekaždyj što choče

sobi dovoľuje.

Velikodnyj ponediľok

to bude pohoda,

bo bude oľata

stara i moloda.

Voda na potoci

iši nezdorožala,

zadarmo z vidrami

bude ša čerpala.

Velikodny pomyji

Z pomyjami na Velikdeň

ňa žena obľala,

z tyma što pro sviňi

pripraveny mala.

Toty pomiji na mi

čudňi zapachali,

vyšol jem na dvir

sviňi ňa imali.

Dumali, že veper

pravi ša hukali,

kebym nevtik do chyžy

by ňa roztorhali.

Ani žena spati

zomnom nechotila,

na chodbu perinu

staru vyšmarila.

Žena mi chybovala

spolu zme v noči spali,

zrazu radovanky

šytky perestali.

Povidal jem sušidovi

jaka vec ša stala,

i mene povidat sušid

žena tak obľala.

Što budeme robiti?

zme rozdumovali,

molody ženy obidvi

barz nam chybovali.

Što keby zme ša sušid

h voňavki okupali?

žeby toty pachy

z tila vykapali?

Obome h voňavki

zme ša vykupali,

tak jak manekinky

šumni zme voňali.

Pak i druhy ženy

za nami pozerali,

ne jednu ale po dvi

frajirky zme mali.

Červenyj nis

A chodil ja chodil

za divčatom švarnym,

i pid nebom jasnym

i pid nebom chmarnym.

Neraz mene doč

po drahi pomačal,

jak zmoknutyj kohut

ku mili jem kračal.

Piše draha ku ňi

hodinu trimala,

ale moja mila

se na ňa čekala.

Kus draha kus steška

prez sosnovyj lis,

od morozu jem mal

se červenyj nis.

Že jem pijačisko

často ša šmijala,

što mali takyj nis

šytkych tak volala.

Ale palinočka mi

nikda nesmakovala,

lem vinko červene

što mila naľala.

Tych što pjut palinku
barz nenavidila,

pijak ku ňi chodil

ta ho vyšmarila.

Palinka mi byla čudža

i ked zme ša vžali,

ale vinka dobroho

se zme soj naľali.

Jakyj bude muž

keby divky znali,

tych z červenym nosom

by nemilovali.

Bo tym palinočka

každyj deň smakuje,

tam často manželska

kriza nastupuje.

Peklo v pekli

Od koli peklo peklom

šytko tam klapalo,

povne peklo hrišnych

nikde nechybovalo.

Nastala tam kriza

čorti nadavajut,

Lucifer prepuščat

roboty nemajut.

Šytku vinu čorti

Luciferovi davajut,

zberajut podpisy

že ho odvolajut.

Že dakotry veduci

v pekli ša vyhrivali,

na zemľu neskusenych

čortiv posylali.

Že ľude ša polipšali

vyhovorky mali,

pekelny koruny

v korčmach propivali.

Do velikoj krizy

peklo ša dostalo,

na kupovaňa duš

piňazi nezostalo.

Švetomu Petrovi

Lucifer telefonoval,

či by daky dušy

mu neoferoval.

Ani piv dušičky

ti neoferuju,

jak vidiš ta nebo

iši rozšyruju.

Jak jem čul ta čorti

podpisy zberajut,

už jes dopanoval

už ťa odvolajut!

Roky na holovi

už ti popraskali,

šom by staroho capa

iši tam trimali.

Daj možnosť molodym

naj oni ša starajut,

tobi ani kopyta už

pevni netrimajut.

Holos jak zvon

Beťar ja soj beťar

najšumnišyj v seli,

nejedno divčatko

stane zos posteli.

Z hlubokoho spaňa

divčata stavali,

mij holos ja zvin

po seli sluchali.

I ostatňi paribci

krasnyj holos majut,

momu ani jeden

ša nevyrovnajut.

Do piznoho večera

po seli spovame,

ku frajirkam potim

ša porozlitame.

No frajirky našy

ani jedna nespala,

každa toho svoho

v oblačku čekala.

Tot zvyk cile lito

zme dotrimovali,

bo v zimi na seli

už zme nešpivali.

Korotkyj deň, noči dovhy

morozy triščali,

do vyhritoho domu

frajirky puščali.

I keby mala chyža

vyhrita nebyla,

frajirka jak radiator

ša ku vam tulila.

Drahy vedut do Svidnika

Vedut drahy do Rima

vedut i do Svidnika,

zajs ša tu rychtuje

parada velika.

Od Bardejova,Prešova

Midžilaborec, Humennoho

schodžajut ša ľude

do mista maloho.

Tu Rusine, Ukrajinci

svij festival majut,

najlipšy subory

se ša tu schodžajut.

I subory spoza hranic

ša tu poschodžajut,

povnymi prihorščami

radisť rozdavajut.

Hudbu, tanec, špiv

čuti na každim kroku,

iši vesilše bude

jak v minulim roku.

Tancuje ša, špivat, hrat

amfiteater skanzen

špivat ša kolo vody

pridut tu na svoje

stary i molody.

Pridut i štatnici

zablahoželajut,

i korun Svidniku

už vece davajut.

Krasnyj Svidnik spoločňi

zme vybudovali,

i na obchvat Svidnika

daky eura dali.

Svidničane ščiry ľude

pohosťat každoho,

chto prichodit z laskom

a serca dobroho.

Lem keby počasja

ša nam vydarilo,

žeby nad Svidnikom

solnečko švitilo.

Prez lisik sosnovyj

Prez sosnovyj lisik

ku frajirci steška,

kuščik idu hori

a potim z berežka.

Pid berežkom potičok

takyj malyj teče,

poď ša napij vody

z daleka ňa kliče.

Voda čista jak slza

rybky v ňi plavajut,

jak nožycami raky

travu soj strihajut.

Lehnul jem nad vodu
voda cholodna byla,

na tim teplim sonci

ňa ocholodila.

Okupati ša kus

strašňi ňa ťahalo,

ale divča moje

dovho by čekalo.

Prideme pered večerom

tu už misce mame,

takyj malyj baňurik

de ša se kupame.

Molody z toho sela

se ša tu schodžajut,

každa para misce

dajake tu majut.

Vatru pri potičku

pripravenu majut,

ked už podat rosa

pri ňi soj špivajut.

Odprovadžu milu

dobru nič zaželam,

sosnovym lisikom

domu ša poberam.

Slavime 1. maj

Na peršoho maja

zozuľa kukala,

poďte oslaviti

nam oznamovala.

Berezky dookola

ša porozvyvali,

paribci divčatam

maji postavľali.

Robotnici na šviti

tot deň radi majut,

rano do roboty

skoro nestavajut.

Netak jak dakoli

už oslavujeme,

naj žyje Marks, Lenin

nevykrikujeme.

Iši v dakotrych štatoch

toty zvyky majut,

povini do sprevodu

ľudi nahaňajut.

Calkom inšak teper

už oslavujeme,

Lenina, Stalina

v rukach neneseme.

Maj je mišac lasky

molody radi majut,

jak holubky sobi

lasku vyznavajut.

Zato peršoho maja

zozuľa kukala,

nezabuďte ľude

nam pripominala.

Vovk na pecu

Chrape vovk na pecu

vakovka opaduje,

pro toto chrapaňa

na pecu nočuje.

Cilyj pec ša trjase

žena nemat spaňa,

nepomahat z postli

ani jej krochkaňa.

Nechrap staryj! Žena

na ňoho zakričala,

cilu nič pro tebe

jem ša nevyspala.

Žena iši moloda

muža potrebovala,

na posteli z boka na bik

ša perevertala.

Do dochtora veľo raz

Vovka posylala,

že de je pričina

žeby ša doznala.

Muž jej neposluchal

sama ša vybrala,

obvodnoho dochtora

barz dobri poznala.

Dakoli z dochtorom

spolu paktovali,

nejednu nič ne dvi

može spolu spali.

Z dochtorom ša privitala

ale necilovala,

joho žena sestrička

ho obsluhovala.

Šytko dochtorovi

takoj povidala,

že to neje choroba

ša poradovala.

Zobereme muž paňi

na pozorovaňa,

za tyždeň ho perejde

už toto chrapaňa.

Tyždeň v nemocnici

muža pozorovali,

dochtor z paňi Vovkovom

sobi užyvali.

Ale dochtor mal pravdu

chrapaňa perestalo,

na pamjatku krasne

divčatko zostalo.

Dovho nepadalo
Nebylo dodžu nebylo

dovho nepadalo,

ked najvecej ho

šytko potrebovalo.

Farmari, zahradkari

jak mana čekali,

posadili, pošali

Bohu do ruk dali.

Cholodnyj vitrisko

v maju soj poduval,

ale slabo dul

chmary nenazduval.

Čerešňi poľovy, domašňi

už poodkvitali,

dakotry i jarny

morozy zorvali.

Jabloňi, hrušky, slivky

lipše šťasťa mali,

toty jarny morozy

už ich nezarvali.

V tim cholodnim maji

lem travička rosla,

bez vlahy uroda

by nam nevyrosla.

A tak zahorodky zme

vodom polivali,

žeby daku vlahu

do zemli zme dali.

Iši zahumenky

staršy utrimujut,

bo na čerstvim vzduchu

pohyb potrebujut.

Tiko šytko stojit

už nerachujeme,

zos vlastnoj urody

se ša radujeme.

Toty mini gazdove

traktoriky majut,

a tym što nemajut

radi pomahajut.

Zazračna pivnica

Kolo domu do bereha

pivnicu zme mali,

koli byla urobena

otec nepamjatali.

Pered novom urodom

pivnicu zme čistili,

v kamiňu otec malu

diru uvidili.

Kamiňa ša malta

žadna netrimala,

žeby tota pivnica

dale pokračovala?

A tak kamiň za kamiňom

zme odoberali,

iši dovšu jak v pereďi

pivnicu zme mali.

Stolitrovy sudy

po bokoch ležali,

mury i toty sudy

tu vinom dychali.

Jak ša toty sudy

jak ša tu dostali,

šyroko – daleko

vinici nemali.

Take stare vino

lahodnu chuť malo,

chtoznat tiko rokiv

v sudoch dozrivalo.
Ked zme pozorniše

sudy posmotrili,

ani vlastnym očam

zme už nevirili.

Najmolodše vino tu

storokiv dozrivalo,

ostatňi o rik

každe vecej malo.

Prišli zme ku bohatstvu

vinko zme prodavali,

pokaľ vinko bylo

dobri zme ša mali.

Dido vidit baba čuje

Dvoje na dochodku

v panelaku byvali,

cilyj žyvot važny

choroby nepoznali.

I jedno i druhe

svoji zuby mali,

lem sem tam dakoli

tabletku zobrali.

Jak byvat v starobi

žena nedoslychala,

ale bez okuľari

novinky čitala.

Dido baby zavidil

zrak už slaby mal,

knižky ani novinky

už roky nečital,

Očnyj i ušnyj dochtor

v tim vchodi byvyli,

na lavočky rano 

obojich stričali.

Jak išli z roboty

veca času mali,

rado sobi z nimi

pobisidovali.

Dido cilyj žyvot

lisnika robili,

poľovnicky skušky

dochtore robili.

Na vytečnu na skušky

oboch pripravili,

rozdumovali jak by

 dida odminili.

Na ordinaciju dida

za svit by nedostali,
ale potrebni veci v panelaku mali.

Ušnyj prinis strojček

baba vyskušala,

pan dochtor ja čuju

už ho cilovala.

Dido okuľari

 nechotil skušati,

dovho očnyj mušil 

ho persvičati.

Pak skličko za skličkom

daval mu do ramu

toto!pane dochtore

vidžu dobri staru.

Baba čula dido vidil

strašnu radisť mali,

okuľari,strojček 

do daru dostali.

Poľovnicku latinu

do oboch nachpali,

najlipšimi poľovnikami

 v okreši ša stali.

Bujak ša oženil
Bujak v najlipšich rokoch

mal daľšto odskakane,

rozhodnul ša,že v subotu

ženačom ša stane.

Barz byl dobryj bujak

lem joho puščali,

šyroko daleko

 korovy ho poznali.

Zdravy krasny teľata
po nim zostavali,

raz ukrasti byka 

už ša pokušali.

No korovy poplach

velikyj spustili,

stražnici zo spanku

tyž ša probudili.

Každodenne skakaňa

sily uberalo,

na taky vykony 

pjatoch by trebalo.

Šytky našy korovy

za ženu soj beru

lem tak sobi ziskam 

u šytkych dovero.

Šytky budut spokijny

barz ša nenarobľu,

kokli budu chotil

ta soj voľna zrobľu.

Bojal ša o byky

zo šytkym suhlasil,

objidnany korovy,

iši hnes odhlasil.

A tak byk mal pravdu,

velikyj obrat mali,

z ich farmy teľata 

šytky kupovali.

Neznal de auto
Prišol večur pjany

ale bez motora,

išol do Svidnika

rano do dochtora.

De maš mužu auto?

žena ša žviduvala,

ale od pjanoho slovo nedostala.

Jak malu ditinu

ho pozoblikala,

i lavor zos vodom 

ku posteľi dala.
Zobral dvasto eura

v piňaženci zostali,

žeby už za darmo

palinku davali.

Tankovati trebalo

jaka vec ša stala?

do rana na posteli

ša perevertala.

Rano otvoril oči

takoj pivo prosil,

nepil ked šoferoval

do domu soj nosil.

Slušni vychvana

pivo mu podala,

mužu de je auto 

takoj ša žvidala.

Stritil jem kamarata

roky zme ša nevidili,

u ňoho na byti

koňačok zme pili.

Žeasn joho kľuči

od motora vžala

žeby velika nehoda

daka ša nestala.

Doraz pidu po auto

barz dobri zrobila,

može,že mi ženo

žyvot zachranila.

Dobra žena jak ty

dobri ňa hostila

i ona soj z nami 

koňačok vypila.

Šelijaky pripady

 v žyvoti ša stavajut,

no ne šytky takyj

 dobryj konec majut.

Dujut vitry
Duje vitor v Komarniku

nahnal chmary do presmyku,

blizkat,hrmit,burka ide,

zajs zaplava daka pride.

V Komarniku radisť majut

tam zaplavy nepoznajut,

Poľana,Hinkivci,Ladomirova
nova Domaša hotova.

Duje vitor medži Osy

naklepte soj chlopi kosy,

rosne trava velika

tu okolo Svidnika.

Do Mergašky ich vyhnali

tam terňa na lukach mali,

Mergeščanky nadavali

zubci na hrabľoch lamali.

Do Orlika na majetok,

šino pozvožali,

dochotkari zo sela

terňa vyberali.

Korovy žerti nechceli

terňa ich pichalo,

na poľne hnojisko

šino ša dostalo.

Nadarmo kosili

chlopi nadavali,

luky na rovinach 

nepovykošali.

Prez dolinu smerti

teply vitry dujut,

družstva ša rozpali

farmy gazdujut.

Dujut vitry dujut

ponad Belejivci

šyroko daleko

nepasut ša vivci

Duje vitor duje

popid Makovicu,

i v Svidniku varjat 

dobru slivovicu.

Na Jurkovi Voľi

slivky nepestujut,

skadi tiko slivok 

skadi ich šikujut.

Duje vitor duje

i ponad D omašu,

ani tam neženut ovešky na pašu.

Zvalil vitorRomim

bytovku v S vidniku,

teper už im robľat 

modernu veliku.

Ale blizko vady,

chto znat jak to bude,

či po vodi jak korab

plavati nebude.

Už plaveckyj kurz

panove zriadili,

žeby ša v O ndavi

nam nepotopili.

Na vitri neplatit

žadna demokracia,

nič nezmože ani 

naša policija.

Tabletkove pivo
Tabletkove nove pivo

Slovaci vydumali,

chmeľ,jarec,driždi

spolu namišali.

Tabletky jak horošky

zo stroja vyskakovali,

do krabičky jak švabliky

sami ša skladali.

Krabička jak od švablikiv

taku formu mala,

n verchu „super pivo“

napisane mala.

Sto malych horoškiv

dva eura stojali,

ľude jak bez rozumu

pivo kupovali.

Na vyrobu certifikat

takyj zme dostali,

slavny piva jak ôPrazdroj“

do zadku zme poslali.

Cisterny,sudky,pripravky

potrebny nebyli,

jak švabliky do ciloho 

švita zme vozili.

Našy policajtiiši

o pivy neznali,

pizno z ministerstva

ich informovali.

Tiko ste vipili vodič?

jednoho ša žvidujeme,

što často pro alkohol

ho pokutujeme.

V krabičky sto piv

budu pil dešate,

što na ňa jak šelmy

čudni pozerate.

Za alkohol pokutu

od ňa nedostanete

ani mi vodičak 

vecej nevozmete.
Volaliministrovi

šoferi za volantom špivajut,

chto tiko piv vypil

sami ša priznajut.

Pristroji jak nimy

nič neukazujut,

ani v krvi pri odberi

alkohol nenvidujt.

Jakeskaj super pivo

v malych kraabičkach majut

tabletka do litri 

a i nam nukajut.

Strašni vydarene

 toto pivobylo,

na šviti inakše

 už ša nerobilo.

Pivo ša pilo lahodnu chuť malo,

každomu naladu 

dobru dodavalo

Až poti bomba vybuchla

rokovina ustupovala,

byla  pro Slovensko

to švitova slava.

Maškarnyj ples hasičiv

Velikyj maškarnyj ples

hasiči organizovali,

mimo vlastnych žen

najkrajšy pozvali.

Žeby tych slopbodnych

dajak počarovali,

žeby slobodnoho

už v zbori nemali.

Každyj z nich frajirky

už dajaky mali,

pri hašiňu vypadali

tak jak keby spali.

Že musit byti ženač

podminku nemali,

zato veľo slobodnych 

ku nim ša dostalo.
Toti ženači ženy

iši molody mali,

služby byli dovhy

o nich ša bojali.

Veľo tych slobodnych

za ženami im chodilo,

ale nedokazali

serce nebolilo.

A takveliku nadij

do plesu davali

na maškarnyj zato 

najkrjšy pozvali.

Ale chto z kym tancuje

veliteli neznali,

od vymyslu švita

maškari tam mali.

Zos vlastnom ženom veliteľ 

rande dojidnaval,

že žena šanedoznat

zaruku ji daval.

Veľo takych trapasiv

totu nič ša stalo,

ale veľo z nich 

ani ša nepriznalo.

Nezabyl jes na rande
veliteľovi šepkala,

ked rano z posteli

od ňoho stavala.

Krvi by ša nedorizal

taka strašna rana

až zos vyložky 

jedna hvizda chpala.

Ostatni ša nepriznali

že jak pochodili,

lem slobodny jak na povel

šytky ša ženili.

Služby byli dobry

barz malo horilo,

molodym ženačom 

dobri ša vodilo.

Maturitne vyšvidčiňa
Ked jem mal v kešeňi

maturitne vysvidčiňa,

povila mi mamka

už čas na ženiňa.

A ja povil mamky

nechcu iš i ženu,

ale frajiročku 

daku si zoženu.

Že idu na vysoku

lem ruky skryžila,

ta dokoli synku

 ťa budu žyvila.

Mam samy jednotky

štipendium mi dajut,

i na brigadach študenti

dobri zarabľajut.

Budeš mala mamko

v domi inžiniera,

chybuvati potim

može bude žena.

Na vysoky školi

najdu soj dajaku,

žeby byla mi i tobi

mamočko na ďaku.

Čim dale divčata

lipšyj rozum majut,

i oni študovanych

ku sobi hledajut.

Každa by chotila

mati inžinirja,

žeby ša koloňoho

denni poradila.
Jednu jem soj vybral

bude promovala,

barz dobru nevistu

mamo budeš mala.

Ide doč
Od Prešova doč ide

už mij frajir nepride,

pride,pride čekaj stara

mat ambrelu i somara.

Somar šade na somara

bo ho čekat tu maškara,

a teper jes rozdumala

že ša buseš rozvadžala?

Ćom ty stara čom

jes mi nepovila

že maš koloPrešova

svojoho frajira?

Čom jes ša na mene

jak opica višala,

čom jes toho od Prešova

sobi nezobrala?

Zato bo byl somar

tebe jem zvolila,

žeby jem po svaľby 

takoj nerodila.

Že ty byla taka

keby ja znal stara,

ta nikda za muža

bys ňa nedostala.

Posmoť ša na sebe

ty bujaku staryj,

dakoli jes byl chlop

teper ho maš mylyj.

Dajme pokij tomu

z lasky zme ša brali

čom by zme ša na starisť
už ša rozvodžali?

Ani ty ani ja už

molody nebudeme,

dajak už do kince

spolu vytrimeme.

Bolila ho holova
Bolila ho holova

od rana do večera,

vecej palinočky 

vypil sobi včera.

Holova ho bolila

jak ťavu ho smedilo,

vnučatko z denirkom

na pivo chodilo.

Žena od radosti

soj pošpivovala,

cholem raz ťa palinka

mužu potrestala.

Lem soj špivaj, špivaj

mi ne do špivaňa,

ani raz palinka

ňa tak nedostala.

Ale tak nam treba!

rozum zme nemali,
slivovicu pjadešatku

vinom zapijali.

Toto vino ženo

tak nas dokaralo,

no zo slivovicom 

dobri šmakovalo.

Lem keby holova

boliti perestala,

tata silaž holovy

tak nas potrestala

Vini zo slivovicom

bude na m nezname,

slivovicu zo sodom

každyj deň si dame.

Bude dobras nalada,

my už ša pozname,

pri dobri naladi 

sobi  zašpivame.

Vino zos palinkom

chlopi nemišajte,

dovod na špivaňa

ženam nedavajte.

Tri studenky
Tri studenky kolo sebe 

ja šveta trojička,
v každim mineralna

inšaka vodička.

Z pid lisky, berezy kaliny

každa vytikajut,

podľa toho mena

studenočky majut.

Liskovu? berezovu? kalinovu?

doktore vyberajut,

podľa toho chorym

recepty davajut.

Totu zdravu vodičku

i zdravu popivajut,

tak jak do obchodu

tam %lude kračajut.

Vo bchodi vodu

za eura prodavajut,

ale totu šytky

tu zadarmo majut.

Keby šytky liky

lem dobre prodavali,

tiko chorych ľudi

by zme tu nemali.

Liky barz dorohy

zadarmo nedavajut,

ale už tak bylo

staršy povidajut.

Keby tak nebylo

by nas neklamali,

nemocnicu, kupeli

tyž zadarmo mali.

Len keby studenky

nesprivatizovali,

zadarmo ani vzduch

už by zme nemali.

Ale zemľa bohata

prameňi vytikajut,

o šytkych prameňoch

panove neznajut.

V zimi zakukala

Pačilo ša mi dovča
nerada ňa mala,

že ona druhomu

ručku obicala.

Neklam divča neklam

nemaš ty druhoho,

nevidno choditi

ku tobi nikoho.

I ked nejem krasavec

daj mi svoji ručky,

pridu do obchodu

kupiti obručky.

Jak v zimi zozuľa

zakukat kolo ucha,

v todi bude šuhaj

tvoja moja ruka.

Umelu zozuľu

sam jem soj zmontuval,

na konar pid oblak

jem ji namontoval.

V noči na konari

zozuľa zakukala,

mila tak jak serna

zos posteli vstala.

Že ša ji len snije

tak sobi dumala,

na konari zozuľa

iši raz zakukala.

Že ša ji nesnije

ona teper znala,

iši i krylami

na ňu zamachala.

Rano jak zmiňena

mobilom volala,

priď milyj na večur

budu ťa čekala.

Krasna to bylo nič

zme ša objimali,

i lasku do smerti

zme soj sľubovali.

Nedoznala ša nikda

že byla oklamana,

bo v zimi zozuľa

nikda nekukala.

Redaktorka TV-JOJ


Redaktorka JOJ! Ruslana

jubilanta spovidala,

ale ne tak jak Pip

lem žeby dašto ša diznala.

Neprezradil nikomu Pip

što ša doznal pri spovidi,

bo mu zakazujut

Božy zapovidi.

Ale ona v jojki

jak na tacki pobrala,

što ša pri spovidi

od ňoho doznala.

Že mat už sto rokiv

a ušmiv na tvari,

že mu zuby dochtori

iši neťahali.

Že v reviri ho serni

od moloda poznali,

za molodym poľovnikom

radi pozerali.

Fešačisko jak ša patrit

ona povidala,

ked fotku tricet ročnoho

v albumi ukazala.

Frajirki jem mal

povidal fešačisko,

z hajenky do lisa

jem mal cilkom blizko.

Toty što na štyroch

se za mnom kračali,

lem toty na dvoch

se ňa obchodžali.

Po vojenčini redaktorko

šytko ša otočila,

kolo mňa na dvoch

vece ša točilo.

Tota što najdovše

rada ša točila,

žal jem ju za ženu

barz ša mi pačila.

Teper tych sto rokiv

trofeji pripominajut,

jak to redaktorko

roky utikajut.

Toho poľovnika

lem ňa tak napalo,

takych poľovnikiv

u nas mame malo.

Nahaňačka

Policajti raz tu raz tam

dakoho nahaňajut,

jak divokyj zapad

mista vypadajut.

A potim, že kriza?

piňazi dost majut,

moderny zlodiji

krizu nepoznajut.

Vekšinom molodych

policajti nahaňajut,

što ani vodickyj

preukaz nemajut.

Auta pidpaľujut

jak sabitky na Jana

žeby ich do toho
už bida nahnala?

Pid vplyvom palinky

za volant šidajut,

neraz policajti

ostryma striľajut.

Pohrozujut nevinnych

škody majetkovy,

što to majut za durny

na karchoch holovy?

Važyti robotu

dobrodruhove neznajut,

Každyj deň trestnyj čin

dajakyj pachajut.

De? A čija vina?
Odpoviď hledame,

ked možnosť slišni žyti

každomu davame.

Deska je važna chyba

šytky dobri zname,

Demokracija dobra

disciplinu nemame.

A tak denni nahaňačky

ľude umerajut,

jak na strelnici v mistach

steľby ša konajut.

Jak bude mišačok

Jak bude mišačok

vartoval mišačok,

možeš proti milyj

bo ty už vojačok.

Lem dva kilometry

z mistečka de služyš,

priď lem koli chceš

ked za mnom zatužyš.

Naša nova vilka

už dohotovena,

na balkom drabena

bude pristavena.

Prišol by ja mila

no paniv ša boju,

každu druhu nič

na staži sam stoju.

Pridce ku kasarni

jak prideš do mista,

že ku brani pridu

možes byti ista.

Druhym rokom mila

vojakiv mi dajut,

a saržy do straži

už neposilajut.

Jak stražat vojaci

budu kontroľoval,

už soj budu mila

vecej dovoľoval.

Drabiny na balkon

žeby se stojala,

ticho pridu ku tobi

ani nebudeš znala.

Nichto nebude znal

že chodit vojačok,

pridu jak za chmarami

se bude mišačok.

Technika kraľuje

Jak žyli ľude dakoli
zapisane mame,

do žyvota davnoho

v knižkach ša vertame.

Byli ľude kotry

za to plat nebrali,

šytko što ša djalo

soj zapisovali.

Zos osudiv ľudi

romany vznikali,

obyčajny i slavny

ľude ich pisali.

No ne šytko z toho

ša nam zachovalo,

veľo tych osudiv

tajomstvom ostalo.

Nebyla taka technika

rični ša pisalo,

napisati roman

i roky trvalo.

Jak morjanky stbla

oni pismena prikladali,

zos hušačim perkom

jak strojom pisali.

Toto pismo, kresby

cenu zlata majut,

vedomosti ľude

i dnes z nich čerpajut.

Jak to bylo, jak je

dobryj prehľad mame,

jaka bude buducnosť

lem predpokladame.

Od vzniku žyvota

veľo veci ša zminilo,

zastaralu techniku

už ša vyminilo.

Moderny počitači

na šviti kraľujut,

vesmirny planety

už nam približujut.

Do vlastnoho dvora

cez internet smotrite,

že je toto možne?

Ani nevirite.

Že raketa trafit ciľ

nichto nepochybuje

ked internet tak

šytko približuje.

Rusinska zlata horjačka

Byli že to časy ked

zlata horjačka nastala,

draha zlatokopiv

na zapad smerovala.

Do slvnyj Ameriky

de šytkoho bylo,

na KIN-TIKI veľo zlata

že ša objavilo.

Zos ciloho švita

zlatokopi ša zchodžali,

na žyvot na smerť

za zlatom ša hnali.

Na vozoch, koňoch piše

deň a nič ša cestovalo,

žeby toto najľipše

misce ša vybralo.

Kotry perše prišli

dobri soj vybrali

na potokoch zlato

už soj rižovali.

O každyj meter potoka

tuho ša bojovalo,

veľo krizoch nad hrobami

po berehoch zostalo.

Kotry šťasťa mali

zo zlatom ša vertali,

v noči pridut domu
to nichto neznali.

Byli dalšy zlatokopi

što nikda nerižovali,

byli to banditi

što presny kolty mali.

Dvome rusine molody

za šťasťom ša vybrali,

ale pizdno prišli

misce už nemali.

A tak misto rižovaňa

do skaly kopali,

toty zerenka zlaty

v kamiňu hledali.

No ne nebyli hlupy!

Dinamit zohnali

do tych tverdyh skal

diry navrtali.

Natrafili na zlatu žylu

nikomu ša nepriznali,

šmijali ša z tych

što tam rižovali.

A tak peršy banici

rusini ša stali,

ked mali dosť zlata

otvor zametali.

Tvarili ša jak žobraci

smutny odchodžali,

takym i banditi

čistyj pokij dali.

Prišli na Americky urjad

vyvlastniti soj dali,

našto vam tota skala?

Ša z nich vyšmijali.

Zato totu skalu

vyvlastniti chceme,

my rusini radi

po skalach lizeme.

Raz Rusin ta Rusin

ša z nich vyšmijali,

totu cilu skalu im

do vlastnictva dali.

Perše sobi četu

vojakiv objednali,

za stražiňa šytkych

zlatom vyplačali.

Ked privezli koľajnici, voziky

šytyk pozerali,

što zajs toty hlupy

što zajs vydumali.

Ne zerenky ale hrudky

zlata ukazovali,

od zavisti rižovači

volosy torhali.

Zrazu bohačami

ša v Ameriky stali,

ked im toty zlaty

žyly ukazali.

Najlipše stražene misce

v Ameriky ša stalo,

nič doroše z pid zemli

ša nedolovalo.

Išti jedna skala

na druhi strani stojala,

ale z pid ňoj voda

už nevytikala,.

Velikyj bojo skalu

rižovači začali,

žeby do vlastnictva

jej dajak dostali.

O skalu prevelika

dražba ša konala,

na miliony dolariv

cena ša vyšpylhala.

No velike sklamaňa 

pro vlastnikiv nastalo,

žadne zlato v skali

ša nenachodžalo.

A tak dvome Rusini

šytkym ukazali,

že rozumu v holovi

vecej jak oni mali.

Nikoho nepodcenujme

koho nepozname,

bo každyj svi rozum

lem pro sebe mame.

Až po hrob

Byla iši slobodna

jak diťa počala,

do kince života

už ša nevydala.

Laska to byla velika

virni ša lubili,

virnu lasku sobi

až po hrob slubili.

Pred tym jak počala

svaľbu planovali

plany jak loď v burki

zrazu stroskotali.

Druha švitova vojna

v tim časi trvala,

i joho armada

na front povolala.

Nechcela ho pustiti

tak jak keby znala,

že ditina vica

už nebude mala.

Narodil ša syn

pismo mu pisala,

ale na odpoviď

zbitočni čekala.

Ale joho rodiče

z frontu list dostali,

koli upal a de

joho pochovali.

Nechceli jej raniti

no ona ša doznala,

zato sľub až po hrob

virni dotrimala.

Darmo syn malenkyj

chotil mati ňaňka,

synku sľub dotrimam

povidala mu mamka.

Didko z babkom budut

ša o nas starati,

zaraň ša budeme

ku nim sťahovati.

Za veliku mlaku


De ty ideš z kuframi?
Žvidovali ša dakoli

pro šytkych robota 

nebyla na poli.

Vybral jem ša vybral

za veliku mlaku,

idu soj hledati

robotu dajaku.

i hneskaj molody

z batohami kračajut,

po šviti robotu

dajaku hledajut.
Za velikom mlakom

Ameriku volali,

miliony ľudi 

tam ša sťahovali.

Bo gazdivstvo doma

šytkych neuživilo,

bo na tim gazdivstvi

veľo diti bylo.

Dovhy dni i noči

na lodi ša plavili,

žeby lipšyj žyvot

soj tam založyli.

Jaka byla radisť

 jak našli robotu,

robili jak blazni

nediľu v sobotu.

Na toty dolariky

ťažko ša robilo,

ale lipšy šytkym

jak doma ša žylo.

Ženy,diti maly

što tu zochabili,

sťahovali ku sobi

ked už zarobili.

Tota socha slobody

jak magnet ťahala,

ľude! Tu je raj!
z daleka volala.
Bylo veľo i takych

što šťasťa nemali, 
jak chudobna myša

nazad ša vertali.

Rodna reč lem jedna

Rodna reč lem jedna

ale serdcu mila,

takym rečom dido, babka,

otec i mamka hovorila.

Pyršy slova mamko,ňaňku

z ust našych sa ozvali,

v kolysci z polotna

ked nas kolisali.

Rodnym rečom- dialektom
doma ša hovorilo,

v školi už spisovnyj

jazyk ša učilo.

Nikda rodna reč

nemože ša stratiti,

do smerti tom rečom

budeme hovoriti.

Najdut ša i taky

što ji zabyvajut,

že haňba tak hovoriti

dakotry dumajut.

Dobri znati vecej reči

to nikto nezakazuje,

ale v peršim rjadi

naj svoju miluje.

Veľo ludi na šviti

dialekt svij majut,

nehanbľat ša za ňoho

ani nezabyvajut.

I šastny jazyky lem

z dialektiv vzniokajut,

jazikovedci pravopisnu

podobu im dali.

Šlabikary, učebnici

lem zato ša vydali,

žeby štatnyj jazik

ľude ovladali.

Radar

Zo zadu i z peredu

jednak slovo čitame,

našto služyt može

daktory nezname.

letadla pokaľ nebyli

jak chceli litali,

koli chceli vzdušnyj

prostor narušali.

Teper soj nedovoľat

radary pozor davajut,

každe nerušiňa

nam zaznamenavajut.

Modernišy pristroji

vojaci už majut,

ale toto tajomstvo

pro sebe trimajut.

I šoferom radari

pokoja nedajut,

tam de nedumajut

tam na nich čekajut.

Na moderny pristroji

i v noči dumajut,

zato sobi lipši

už pozir davajut.

No i tak doktory

pirati ich volajut,

že kamera vidit

ani barz nedbajut.

Za prekročiňa richlosti

vodičaky nebrali,

ani barz vysoky

pokuty nedavali.

Teper za prestupky

taksu pritverdili,

žeby i v dopravi

nevinnych šetrili.

No i tak dakotry

barz o to nedbajut,

toty vyvoleny

što imunitu majut.

Ukaže svij preukaz

policajt zasalutuje,

vinnik sobi v jazdi

dale pokračuje.

Nemala by imunita

vodičiv chraniti,

za prestupky jak druhy

mali by platiti.

Europarlament

Voľby do europarlamentu

zaujem u ľudi nezvyšyli,

voliči o politiku

zaujem stratili.

V poslednim časi voleb

dajak veľo mame,

tych istych plitikiv

na postoch stredame.

Sľuby, sľuby, sľuby

ša nenaplňajut,

dotrimati politici

ich našy neznajut.

Jak jeleni pri ruji

bjut ša o koryta,

lem žeby ša mohli

nažerti do syta!

Toty iste ľude

takyj boj zvadžajut,

jak slimaci ku lipšomu

pomaly ša ťahajut.

Nahrabati majetky

z daňovych poplatnikiv?

Takych u nas mame

ľude politikiv.

Toty vysoky platy

každoho lakajut,

midži stranami iskry

každyj deň litajut.

Šykovnym molodym

priležitosť nedajut,

že čom toto robľat?

dobri oni znajut.

Zasluhom molodych ľudi

ku moci ša dostali,

jak pokusnych zajaciv

do ulic nahnali.

O svij žyvot ša bojali

spoza rohiv pozerali,

žeby skorše zmizli

keby už striľali.

No tak ša nestalo.

Molody zviťazili,

a posmote jak ščiro

ša im odminili.

Že jak to dopadne

za hranicami čekali,

ale jak viťazi

domu ša vetrali.

Zviťazili zme! Bez boja!

Zos tribun volali,

potim ša z vysoka

na nas vykašľali.

Podilili soj funkciji

lem ša v nich stredajut,

novy strany sobi

jak chcut zakladajut.

Takyj šťastnyj deň

Rano stal z posteli

čerstvyj jak rybička,

na stoli voňali

parky i kavička.

Po dobrych raňajkach

ša pocilovali,

že v druhim stavi

prirastok čekali.

Robotu mal blizko

hneď kolo bitovky,

dešatu zabalila

žena do aktovky.

Išol kolo stanku

losy prodavali,

žeby kupil jeden

city mu šepkali.

Kupil los, novinky

Bože što ša stalo?

Z losu až pjattišač

Eura ša šmijalo.

Maši ti ku riaditeľovi:

spolupracovnici volali,

i ked z riaditeľom

v laski ša nemali.

Maš šťasťa kolego.

Tvij postup schvalili,

misto mene riaditeľom

už tebe zrobili.

Ťažko ša mi bude

urjad odovzdavati,

od teper dochodok

budu poberati.

Narodil ša vam syn!

Z nemocnici volali,

jak keby mu šytky

švety hneskaj pomahali.

No taky zazraky ša
nečasto stavajut,

može z miliona jeden

take šťasťa majut.

Študentsky roky

Každyj rad zaspominat

na študentsky roky,

to už byli do žyvota

našy peršy kroky.

Vedomosti do holovy

zme soj ukladali,

žeby zme jak vadu

z prameňa čerpali.

Učiteľi, majstri, profesori

ša dos snažyli,

žeby nas do žyvot

dobri pripravili.

Lem dobry spominky

na nich zostavajut,

veľo z nich volosy

može sivy majut.

Nekaždomu jednak

v študiji ša darilo,

no každyj rik mudrych

veľo vychodilo.

Internatnyj žyvot

barz veselo bylo

na vylety, brigady

často ša chodilo.

I spoločny tabla

po chodbach zostavajut,

toty molody roky

nam pripominajut.

Peršy študentsky lasky

i ked dovho netrimali,

i počas študija

veľo sa pobrali.

Slavnostny promociji

diplom zme dostali,

po cili republici

zme ša poroschodžali.

Po rokoch stritnuťa

iši sobi dame,

na študentsky roky

radi spominame.

Hučat chmary

Hučat čorny chmary

od rana ša hadajut,

jedna druhu jak durny

po nebi nahaňajut.

Kuščik ša rozyšli

prestavku soj dali,

po obidi čornišy

zajs ša nahaňali.

I z vitrom do sporu

jakos ša dostali,

už jedna do druhoj

jak barany naražali.

To už nebyl hukot

Hrmiti začali,

blesky hnivu po oblohi

už ša križovali.

Totu svoju zlisť

na lid peremiňali,

jak orišky maly

na zemľu padali.

Tak jak na strelnici

peruni striľali,

zos tych slabšych chyž

i strichy litali.

Jeden sobi strilil

priamo do kamiňa,

večeru pri šparheti

gazdyňa varila.

Iši dobri, že tot ciľ

molodomu dali,

bo oni v patronoch

slabšu naplň mali.

Keby to byl staryj

cehly by litali,

na šparheti by

horci nezostali.

Tot molodyj porjadni

komin popreťahoval,

nepotrebnu sadžu

na pec zvymitoval.

No ale gazdyňa bude

dovho spominala,

preťahnuti komin

zadarmo soj dala.

Zadul vitrik

Zadul vitrik teplyj

ku moji frajirci,

polokala lachy

rano na Labirci.

Pohlaskal ji volosy

lička pociloval,

Labirskom dolinom

sobi pofukoval.

Poslal ňa tvij frajir

že tu šaty pereš,

žebys ša rozhodla

koho soj zobereš.

Ci toho od Svidnika

abo od Stropkova,

abo joho chudobnoho

zo sela Ňagova?

Tu ti davam pismo
žebys perečitala,

žebys iši hneskaj

odpoviď mu dala.

Šila na berežok

na papir pisala,

že joho tu z Ňagova

od rana čekala.

Na tamtych z vysoka

jem ša pozerala,

lem tobi jem ručku

milyj sľubovala.

Zaraň po obidi

budu ťa čekala,

ostatne jem v listi

šytko napisala.

Napiš mu odpoviď

ja budu poduval,

žem ti nedal pismo

žeby soj nedumal.

Vitor prinis pismo

začal ho čitati,

bud ista, že nebudeš

ňa dovho čekati.

Aleksandrovci

Bez pochyb najlipšyj

vojenskyj subor na šviti,

každyj by ho chotil

na žyvo viditi.

Tricet členiv mal

v 1928 – mim roku,

veľo vody pereteklo

v nejednim potoku.

Teper kolo tristo!

Kolos ša z ňoho stal,

Aleksander Aleksandrov

meno mu svoje dal.

Stavaj strana ogromnaja...

špivanka na front vyprovadžala,

vojakim do boja

silu dodavala.

Hudba, špiv i tanci

kotry paru nemajut,

tak krasni podati ich

už druhy neznajut.

Chto ich vidil na žyvo

ruky ich bolili,

žeby znova opakovali

potleskom prosili.

Volga, Volga, Kaťuša, Kalinka

zos stilciv znimali,

i divaci neraz

ša ku nim pridali.

Vtanci v špivi druhy

ša im nevyrovnajut,

šmilo možeme povisti:

Oni nato majut!

Kadrovaňa v nebi
V nebi ani v pekli dakoli

ša nekadrovalo,

nebo dobrych, no a peklo

lem tych hrišnych bralo.

A tak veľo komunistiv

do neba ša dostalo,

bo vekšina z nich

Boha uznavala.

Do strany vstupovali

žeby funkciji dostali,

ale v serdci šytky

Boha soj trimali.

Prišol švetyj Petro

raz rano za Bohom

že vidil komunistiv

schodzuvali za rohom.

Lenin, Stalin, Cruščov, Brežnev

štoskaj pripravujut,

tych što nam služyli

do strany agitujut.

Chyba Petre byla

že zme nekandidovali,

zato ša toty bezbožnici

do ôneba dostali.

Ale my tot kukoľ Petre

od zerna oddilime,

kadrovyj pohovor

z nimi urobime.

Od hneskaj povinni

budut študovati,

šytky molitvy v nebi

mušat ovladati.

Chto na skuškach neperejde

do pekla preložyme,

revoluciju v nebi

im nedovolime.

Najvyšy funkcionari

skušky neposkladali,

lem Lenin šytko znal

v nebi ho nechali.

Cenniše jak zlato

Cenniše jak hruda zlata

je naše zdravičko,

kotre nekaždomu jednak

nadilit Božičko.

Što nam z korun zo zlata

ked zdravičko nemame,

jak do roboty denni

do dochtora kračame.

Zadarmo už nič!

I dochtoriv platime,

šytky koruny tam idut

kotry zarobime.

Za koruny zdravľa nekupiš

dakoli platilo,

ale v kapitalizmi toto

heslo neplatilo.

Nichto ani zub vam

zadarmo nevyťahne,

zaplať! bidnyj človeče

lem ruku naťahne.

Platime i socialku

i tam nas zderajut,

piňazi pro dochtoriv

nikda dos nemajut.

Tym što miliony korun

ročni zarabľajut,

majut z čoho zaplatiti

problemy nemaju.

Za rokuny kupite

hneskaj zdravičko,

žeby to tak zarjadil

všemocnyj Božičko.

Ale choroby sobi

nikda nevyberajut,

i bohaty i chudobny

se dajaky majut.

Kurka na hnoji

Stojit kurka na hnoji

sem tam sobi hrebne,

kohut sidit kolo nej

ani ša jej nehne.

Kurka zakotkodakat

kryla rozťahuje,

molodoho kohuta

od rana provokuje.

Nehreb bosorko stara

nerozťihuj kryla,

z toho nič nebude

žebys jak chotila.

Pid plotom mi dido ležyt!

Kruť ša kolo ňoho,

po se raz do roka

pride i na ňoho.

Cilu nič jem nespal

spati mi nedali,

cilu nič kuročky

ša nami hadali.

Iši natim hnojisku

kus sobi posudžu,

či pidu ku kuročkam

to iši uvidžu.

Pomiluju šytky

žeby pamjatali,

žeby ša mi v noči

už vyspati dali.

Kolo druhoho kohuta

posmot jak bihajut,

a povidaš že vnoči

spati ti nedajut.

To lem tak zo srandy

tyž ňa provokujut,

oni toho chromoho

ani nemilujut.

Lem posmoť jak stanu

šytko bude bihalo,

pirja jak šnih bude

po dvori litalo!

Šytko dozrivalo

Šumit lis, ošiň ide
už dozrivat šytko,

vlnit ša pri vitri

neskošene žytko.

Ale už nebude

dovho ša vlnilo,

bude ša ťa po obidi

už zrile kosilo.

Na sterňanci z tebe

soloma zostane,

no i totu do stohu

šumňi poskladame.

Na bandurkach sucha byľ

i oni dozrili,

mandolinky to trik

tak ich nezničili.

Ani nemokryj ani nesuchyj

tot ročok vytrimal,

terminy na zber

včas gazda dotrimal.

Nebudeme piti vodu

vinici zarodili,

veľo vina sudiv

do pivnic odložyli.

Sadovina po sadoch

konarja ohynala,

nejeden, nedva

konarja zlamala.

Burky u nas dajak

barz nevyčiňali,

sem tam i ľadovec

dajakyj poslali.

Dostal poza ucha

Take poza ucha ľude

mi žeňa vyťala,

z nosa jak z vodovodu

krov na zemľu capkala.

Dvaraz jem ša otočil

jak na kolotoči,

ani slzy nestačili

stikati mi z oči.

Choče šiši jednu?!

milo ša žvidala,

kem mi kapesnikom

krov z tvari chterala.

Neznam što ša stolo?

Vidil jem naťahnutu ruku,

tak ňa ovalila jak z druhokm

po buku.

Na takoho chlopa

stačit ženska ruka,

bo jes vypasenyj

jak v oseni luka.

Prišli zme na zabavu

žeby zme tancovali,

a ne žeby na druhych

zme ša pozerali.

Nalij do pohariv

šampanske što dali,

žeby zme naladu

dajaku dostali.

Otvoril šampanske

jak z kanona strililo,

ale pokaľ naľal

šytko vyšumilo.

Ale jem zobrala sobi

porjadnoho druha,

i pri nalivaňu 

trjase ša ti ruka.

Že mu iši vytnu

jem sobi dumala,

ale tanečnika

jem druhoho mala.

Vin chodil ku pultu

a ja tancovala,

z tanečnikom rande

jem soj dojidnala.

Muža pjanoho na mol

zme pozoblikali,

a my ša do rana

kľudni milovali.

Štrbavy ples
Povidat Maďar žeňi

ideme na štrbavy ples

toty potrebny veci

vybavľu iši dnes.

Prišol muž z roboty

žena vyparadžena,

posmoť mužu,ja už

na ples pripravena.

Ilona , Ilona moja

zle jes pochopila,

zbitočny dorohy 

šaty jes kupila.

To lem mi Maďari

tak šytko zmotame,

vylet na Štrbske pleso

vybavenyj mame.

Za odmenu v roboti

tot zajazd nam dali,

žeby zme i ženy

zo sobomzobrali.

Źebx zme i z blizks

toty hory poznali,

žeby zme ša na pleši

 kus počlnkovali.

Toty maly veľhory

zblizka posmotrime,

može na pamjatku 

dašto soj kupime.

Takyj čistyj vzduch

žena povidala,

perša jak celebrita 

do loďky šidala.

Dsť veľo zatri dni

z tych veľhor vidili,

i z Lomnickoho štitu

do daleka smotrili.

Že to Štrbske pleso

už spravni vyslovovali,

no i na maškarnyj 

doma ša dostali.

Aranžerka

Aranžerka vo vykladi

štoskaj vykladala,

ženskomu spidňomu pradlu

reklamu davala.

Nebylo koli smotriti

robota čekala,

zavolam mobilom

žeby žena znala.

Jak budu išol z roboty

popozeram vyklady,

mame radi zo ženom

toty modny parady.

Dovho jem pozeral na ňu

zrazu zažmurkala,

byla to aranžerka

što tam zadrimala.

Veľo ľudi pri ni

tam ša zastavili,

ne na spidne pradlo

lem na ňu smotrili.

Z toj mody vo vykladi

na sobi nič nemala,

ale jak modelka

krasni vypadala.

Kolo nej doplnky

krasni vypadali,

jak keby šte šipovu

Ruženku zbadali.

Ani neznam či žena

dašto tam kupila,

može že na sebe

nič neobjavila.

Slušnosti barz malo

Slušnosť naša slušnosť

de jes ša stratila,

ked jes ša zos ľudmi

se kamaratila?

Se ked zme ša stritli

zme ša privitali,

na pozdrav pozdravom

zme odpovidali.

Slava Isusu Christu!

Dobre rano, deň i večur

zme ša pozdravili,

i ked zme ša denni

vecej raz stritili.

Tak jak keby jes ša

za ľudi hanbila,

jak vidno, ta nas budeš

dovše obchodila.

Što neslušňi ša chovajut

takych soj nevšimaj,

za nami slušnymi

i nadale trimaj.

Može i molody

ša vernut ku slušnosti,

bo v školach ša učat

vecej pobožnosti.

Jak ša slušňi chovati

od davna knižky mame,

ta čom sobi ich

dakotry neprečitame?

Mali by zme slušnosť

šytky dotrimovati,

nelem doma i na ulici

každomu česť dati.

Spoločensku slušnosť

treba dotrimati,

žeby zme ša mohli

len v dobrim stričati.

Zastav ša čas
Zastav ša čas!

De ša tak ponahľaš.

Ľudi doroboty

se na čas nahaňaš.

Toty kus linivšy

doobida by spali,

keby rano do roboty

na čas nestavali.

I keby budik striľal

ťažko ša prebudžajut,

i tak do roboty

dakotry meškajut.

Podniky tych spačiv

barz radi nemajut,

nejednoho z roboty

zato prepuščajut.

Na koho jak ne na tebe

potim nadavajut,

zato že nepočekaš

roboty nemajut.

Kebym ša zastavil

jak by to vypadalo,

pro mene na šviti

šytko by meškalo.

Jak idut minuty, hodiny

už by ste neznali

a zajs lem na mene

by sta nadavali.

Lem hodiny na stini

dajut ša zastaviti,

ale ja mušu presni

každyj deň choditi.

Moji hodiny presny

poruchu nemajut,

pravidelnym tempom

každyj deň kračajut.

Trimajte ša mene

nikda nezmeškate,

o šytkim što chcete

na čas ša doznate,

Pozvanka na selo

Kamaratka najlipša

na zabavu ňa pozvala,

jak ša bavľat na seli

žeby i ja znala.

V sobotu po obidi

na autobus jem šidala,

kamaratka na zastavci

už na ňa čekala.

Najparadnišy šaty

 dovho zme bigľovali,

žeby toty faldy

dovho vytrimali.

Po dešat korun vstupne

od domašnich brali,

ale čudži divky

zadarmo puščali.

Domašňi i čudži paribci

po dvacet platili,

žeby cigansku kapelu

dajak vyplatili.

Lem dvi pary na začatok

v sali tancovali,

parivci soj v bufeti

baterky dobivali.

I moja kamaratka

perša tancovala,

bo ona frajira

nepijaka mala.

Celkom slušna zabava

paribci ša nebili,

lem do toho bufetu

barz často chodili.

Ale jak paribci

odvahu dostali,

šytko što tam bylo

ta vytancovali.

Tancovala jem z jednym

što za rih pozeral,

inšak fešačisko

barz dobri vyzeral.

I toto nemožne

v tanci mi sľuboval,

ale mušu povisti

barz dobri tancoval.

No zos tym škuľavym

jem važni dumala,

na zastavci kamaratka

už ňa nečekala.

Šaty zos faldami
zme nebigľovali,

podľa mody na seli

už ša oblikali.

Kultura ša dostala

do každoho sela,

neje mladež jak dakoli

už taka vesela.

Cestujut po šviti

robotu hledajut,

od moloda holovy

sobi zavertajut.

Kraľovna zo sela

Kupila soj novy šaty

na bal,

do tancu jej pozval

iši molodyj kraľ.

Bylo žeto slavy v seli

do zamku ša dostala,

žeby peršyj tanec

z kraľom tancovala.

Jak ša ku tomu dostala?

Selo navštivil kraľ,

a tak sobi vybral

najkrajšu na bal.

Ale šaty ša kraľovi

na ňi nepačili,

zlaty šaty deň i nič

dvi krajčirky šyli.

Na holovu jak kraľovna

korunu dostala,

taku krasu v žyvoti

na sobi nemala.

Kraľ iši molodyj

a kraľovna stara,

kraľ lem čekal žeby

čim skore skonala.

Toty šaty i divka

šytkym ša pačili,

z hradu ku rodičom

už ju nepustili.

Počas balu stara

kraľovna skonala,

nevidana svaľba

ša pripravovala.

Kraľ pozval rodičiv

na zamku zostali,

žeby o potomkiv

ša mu postarali.

Cilyj tyždeň svaľba

na hradi trvala,

najkrajša na šviti

kraľovna ša stala.

Take dašto teper

už by ša nestalo,

bo na šviti kraliv

barz malo zostalo.

Anašto by krasavici

dnes kraliv hledali,

ked ich berut teper

už miliardari.

Anhel stražnyj

Ochrannoho anhela

že každyj jeden mame,

pravda abo lem soj

šytky tak dumame.

Jak ptašok nad ptaškami

svoji kryla rozpresterat,

i naš Anhel stražnyj

tak na nas pozerat.

Neraz i v nešťasti

velike šťasťa mame,

Bohu i Anhelom

molitbu davame.

Šytky švety i anheli

asi mu pomahali,

ked hozos lopaty

hrobarovi žali.

Sut ľude, što cilyj žyvot

velike šťasťa majut,

što to je nešťasťa

ani nepoznajut.

Asi tych najlipšych

anheliv stražnych majut,

že ich na svojich očach

každu sekundu majut.

No sut i smoľari

smola ich prenasleduje,

tot ich anhel stražnyj

slobo ich vartuje.

A ci je to tak

to lem povidame,

nichto neznat či na straži

tych anheliv mame.

Druhe povolaňa

Trome kamaraťa

na gimnaziju zmaturovali,

na vysoku školu vojensku

prihlašky soj dali.

Ich molody sny

tak ša naplnili,

v hodnosti poručikiv

školu dokončili.

Majstri športu v marijaši

tak ich tam volali,

po zamestnaňi spolu

se marijaš hrali.

Mali jednu korčmu

,,matka pluku“ ša volala,

tam ša se vojenska

chasa pozberala.

Na svaľbi jak družbove

jednomu z nich byli,

čom jes ša oženil?

tak mu hovorili.

Žena policajtka
korčmi stop už dala,

žeby ho kolo sebe

každyj večur mala.

Kamaraťa machri

se dašto vydumali,

každyj druhyj deň

že poplach volali.

Neišlo ji do holovy

veliteľa pluku volala,

skadi vitor duje
takoj ša doznala.

Už piv roka pani

poplach zme nemali,

toto poručici

sobi vydumali.

Toty dvome za trest

domaci harešt dostali,

jeden mišac marijaš

spolu nezahrali.

Na Svidnicki turňi

Na Svidnicki turňi

vorony krakajut,

že svidnicky paribci

rozumu nemajut.

Posmote! Tam jeden

pri ,,Ribiňi“ čekat

centikami sobi

v piňaženci čerkat.

Što tu čekaš chlopče?

Pip ša ho žviduje,

odnes ich do cerkvi

cekrov potrebuje.

Nečerkam z centikami

ja čerkam z eurami,

to mi hnes na rande

otec z mamom dali.

Posmote! Dešat eura

popovi ukazuje,

do miška š ataky

eura nezmituje.

Čekam na frajirku

otče žeby ste znali,

bo do cerkvi by ste ňa

barz ťažko dostali.

Lem počekaj chlopče!

Budeš ša ženiti,

žeby jem vas zvinčal

budete prositi.

Nebudeme Vas prositi

urajdnyj dojidname,

a tam tiko eura

za sobaš nedame.

Dobri zaplatiti 

 za šytko soj date,

zato tak ovečky

ku sobi lakate.

Do voza i do koča

Zober sobi ženu

mama povidala,

žeby do voza i do koča

dobri pasovala.

Mamo, nechcu taku

žeby mi ťahala,

ale žeby virni

mene i Vas milovala.

Mal jem svoji roky

ženiti ša trebalo,

ani jedno divča

mi nepasovalo.

Žena što do voza

dobra paradnica,

žena što do koča

ta to paradnica.

Ked taku zobereš

bude i robila,

bude ša i rada

chlopče paradila.

Neber paradnicu

ťažko budeš robil,

žeby na paradu

eura jes zarobil.

To pravdive porekadlo

lem taku soj hledaj,

ale len paradnici

svoje serce nedaj.

Žal jem sobi taku

jak mamka chotila,

do roboty jak osa

i ša paradila.

Dobri mamka poradila

ša mi vydarila,

taka što do koča

by ňa dorobila.

Tak pachnul naš kraj

Tot kraj pachnul dakoli

hnojom a i šinom,

na každim dvori ho mali

korovičky, hydinu chovali.

Na uzky polička v zimi

na sankach hni vyvažali,

žeby na dalšu urodu

dobryj zaklad dali.

Pachot hnoja bylo čuti

tu po cilim kraji,

ked vylami po zemli

v jari rozmetali.

Kamenisty uzky smušky

ťažko ša orali,

za každom borozdom

kamiňa zmerali.

Kamiňa z poličok
daleko nenosili,

kamenisti medži

kolo ňoho robili.

Byla to ťažka robota

pluhy ša lamali,

koňi nebarz vykormeny

ťažko pluh ťahali.

Na peršim misci u gazdu

korovičky byli,

čerstve moločko gazdyňi

každyj deň dojili.

Korovy ich žyvili

zato prednosť mali,

bo koňi každyj deň

ťažko neťahali.

Hidiny po dvori

barz veľo bihalo,

jaječka prodavali

koruny trebalo.

Že to tak mohlo byti

molody ša čudujut,

bo v moderňim šviti

už tak negazdujut.

Burky vyčiňajut

Denni bliskat, hrmit

zaplavy, ľadovec,

žeby to už byl

tomu švitu konec?

Toho roku burky

často vyčiňajut,

až každomu na holovi

volosy stavajut.

Lim lije a lije

potoky nestačat,

što popadat do nich

pered sobom tlačat.

Keby lem ploty, stromy

by zme vytrimali,

no lem žeby ľudom

žyvoty nebrali.

Bere strichy, vaľat domy

poľa zaplavuje,

što choče ta robit

ona rozkazuje.

Ľude v pohotovosti

spaňa v noči nemajut,

jeden druhom jak možut

tak soj pomahajut.

Milionovy škody už

do teper napachala,

jak po vojni skazu

tu nam zanechala.

Nejeden slzu vyronit

rukami zalamuje,

že už ani pan Boh

nikoho neľutuje.

Pomahat štat, poisťovňa

ľude ša skladajut,

jak to dobri, že pri zlim

sobi pomahajut.

Dnes postihne jednoho

na zaraň druhoho,

neľutujme koruny

dajme i z posledňoho.

Jak to dobri, že soj ľude

navzajom pomahajut,

toty hrozy živelny

lechše ša znošajut.

Každyj robit, snažyt ša

dom sobi buduje,

pride zla hodina

šytko zlikviduje.

Može my sami ku tomu

ruky prikladame,

velo nebezpečnych

raket vypuščame.

Dva ovady

Siďat dva ovady

v liši na konari,

schodzku včera večur

soj tu dojidnali.

Sluchali starych ovadiv

jak diškurovali,

tiko oni dvome

švita  politali.

Nit misca na šviti

de by nezaletili,

na holovi sochy slobody

kus soj posidili.

Najhoršy spominky

na jeden ranč mali,

bo ovady na korovy

najradšej šidali.

Že ša kus osvižat

i oni ša rychtovali,

no farmari korovy

zos čimskaj strikali.

Toty ovady na nich

jak muchy padali,

vece na tot ranč

už zme nelitali.

I my ša vybereme

tot švit poznavati,

nebudeme na farmarsky

korovy šidati.

Tam de dobre jidlo

tam poputujeme,

bo doma jak vidiš

lem holodujeme.

Byli už nad Poľskom

na koňa pošidali,

žeby na let dalšyj

soj sily nabrali.

Jak kiň buchnul chvostom

lem fľaky zostali,

što ša znima stalo

už ša nedoznali.

Serna na Rohuľi

Na ti naši Rohuľi

tri serny ša pasli ,

rosa byla studena

chvostikami trjasli.

Skoro rano postavali

holod už citili,

do toj smačnoj travy

z chuťom ša pustili.

Čom toty jeleňi

iši nestavajut?

midži sobom serny

tak soj povidajut.

Na ruji do pivnoči

i my vytrimali,

žeby ša chudaci 

tak nemordovali.

Može ra ny doličujut

što v bitky dostali,

ked jak hrdinove

o nas bojovali.

Lam soj nenadumujte

na vas zne ša nebili,

krajšy serny od vas

na ti ruji byli.

Krajši i dospely

va lem začinate,

može ša takoj ruji

i vy dočekate.
Lemša tak nechvaľte

i vy nas jimali,

na molode mesko

tyž chuť ste dostali.

Molody jeleňi nas

ku vam nepustili,

nejednu ste ranu 

od nichj utržyli.


Maliny z polonin
Vybral ša po rokoch 

Ivan na polovinu,

bo tam ho vodili 

jak malu ditinu.

Dňovali i nočovali

rodiče na poloniňi,

kosili,hrabali

i šino sušyli.

Ivana v molodych rokoch

do školy poslali,

taty polôniny 

bez ňoho zostali.

Často soj spominal

na toty poloniny

rostli tamprekrasny 

červeny maôiny.

Z malenkom Marusjom

maliny torhali,

najkrajše ditinstvo

na poloninach mali.-

Na prazdniny z Marusjom

v seli ša stričali,

raz v sobotu na maliny

spolu ša vybrali.

Nebyla to už tota 

Maruseňka mala,

teper pokrasnila

slečna ša z ňoj stala.

Na poloniňi po večeroch

lasku soj vyznali,

ruka v ruci z polonin

dolinu kračali.

Śumili smeraky,jalici

ptašky tu špivali,

perezstešku zajačiky

tu tam preskakali.

Poza našu chyžu
Poza našu chyžu

tekla voda

teper už tam rosne

 lem sama loboda.

Z pid lisa popid zemľu

voda pritikala,

ale z ničoho nič

teči perestala.
Mama na jaročku

lachy polokala,

zos dveri ku jarku

paru krokiv mala.

Tota voda z jarku

barz nam chybovala

žeby ša vernula 

molila ša mama.

Prišla mamka z poľa

očam nevirila,

tota čista vodička

zajds ša objavila.

Ďakuju ti pane Bože

mamka povidala,

ked do vidra čerstva

vodu naberala.

Teper už v jaročku

nerosne lobota,

takoj ša stratila

jak pritekla voda.

Teper pitnu vodu

v cili chyži mame,

za vodu faktury 

jak druhy nemame.

Teper soj v jaročku

i pstruhy chovame,

i na pekač často

sobi ich davame.
Pľus jeden deň
Čitam soj noviny

až ňa zarazilo,

jake neslušne meno

ša v nich objavilo.

V nivinach pľus jeden deň

až do oči bilo,

z kokotom na Slovakov?

što ša porobilo.

Čital jem na holos

i žena sluchala,

do debiliv, sprosťakiv

tak mi nadavala.

Nenadavaj ženo
tak tu napisane,

že ošt ša jednat,

doraz ša dozname.

To Slovinskomu futbalistovi

take meno dali,

do narodnoho mužstva ho

Slovinci vybrali.
To v Slovinsku kohuta

kokotom volajut,

a u nas tym menom

ľude nadavajut.

Keby vam z Chorvatsku

ty suka povili

tyžby ste ša zato 

ženy urazili.

To či ste slobodny

oni ša žvidovali,

a ne suky toty

što za psom bihali.

Letili bocany
Ponad jednu chyžu

bocany letili,

dvi divky slobodny 

za nima smotrili.

Divky už na vydaj

no šťasťa nemajut,

bo paribci ich chyžu

často obchadžajut.

Byli v seli krajšy

toty šťasťa mali,

byli i molodšy 

zato ša vydali.

Nebyli to divky

daky škarednici

ani barz veliky 

v seli paradnici.

Dobri divky obi

slušňi vychovany,
jednym slovom ľude

nebylo im hany.

Každyj rik nad selom

bocany letili

pomoť nam Božičku

večur ša molili.

Boh molitva vysluchal

obi ša vydali,

i bocany často

na komin šidali.

Jak maly kurjata

diti ša rodili,

na bocaniv už obi

neradi smotrili.

Mij dido Kačur
Do visnacet rokiv

jem byl jak pinďurik,

podľa maloho dida

zvali ňa Kačurik.

Dido takyj malyj byl

ale filipa mal,

zo svojim rozumom

obertati ša znal.

Na dobitčij pas

fotku sobi dali,

šadi ich pustili

ked ho ukazali.

Ku korovi Krasuľa

meno dopisali,

pid menom Ján Krasuľa

prez hranici cestovali.

Amerika ich lakala

i tam doplavali,

i skore robotu

jak druhy dostali.

Dido angličtinu

denni študovali,

žeby vyšu funkciju

v roboti dostali.

Jak rodenyj Američan

jazyk ovladali,

o dva mišaci riaditeľa

už zastupovali.

Tam dida krajane

jak veľvyslanca mali,

što trebalo vybaviti

dida vyhledali.

Jedna divka z Brezovici

ša jim zapačila,

o piv roka didove

meno už nosila.

Vernuli ša do kraju

ša pošykovali,

syna i štiri divky

slušni vychovali.

Postavili chyžu

zemli i lis soj kupili,

i gepeľ konňom ťahanyj

zerno molotili.

No ja začal rosnuti

jak keby ňa pidlivali,

už ňa kocurikom

malym nevolali.

No mali zme smolu

zme ša nepoznali,

ked ja prišol na švit

dido odchadžali.

Mih mij dido žyti

pčoly ich dokusali,

ale neznam čom?

Ked ich radi mali.

Že lehly ku nim pjany
ľude povidali,

pčoly od jak žyva

pjanych neznašali.

Ľuto mi do teper

že zme ša nepoznali,

my by dvome určiti

dašto vydumali.

Može dakoho slavnoho

i z mene by zrobili,

ale toty pčoly

im nedovolili.

Mojoho dida v seli

ľude radi mali,

kolo cerkvi

dida pochovali.

Iši hneskaj

Iši hneskaj mila

spolu tancujeme,

upline dovhyj rik

pokaľ zajs budeme.

Na pozaraň rano

už budu rukoval,

budu mila ročok

za tobom banoval.

Na vojňi nebude

tak ša tancovalo,

každomu divčatko

bude chybovalo.

Tot ročok upline

buď mi virna mila,

žeby jes zos druhym

chlopcom nechodila.

Budu milyj budu

toto ti sľubuju,

hledati druhoho

chlopca nerychtuju.

Chtoskaj list napisal:

Mila ťa sklamala,

nedotrimala slovo

što ti sľubovala.

Jak keby do serdečka

kuľa mi strilila,

čom jes mila čom

toto mi zrobila?

Ale prišlo pismo

mila mi pisala,

jaka to nepravda

oňi napisana.

Znam, chto to napisal

už jem ša doznala,

moja kamaradka

tyž ťa rada mala.

Že mene zochabiš

tak sobi dumala,

moja laska ku ni

už na se propala.

Bohata ale bidna

Ukrajinska urodna zemľa

obilnica švita,

veľo kvalitnoho ša rodit

pšenici i žyta.

Kubaň. Rovina jak stil

hnojiti netreba,

lem dobroho gazdu

rozumnoho treba.

Bohatstva pid zemľom

nedozerny majut,

i do švita z ňoho

veľo vyvažajut.

Majut svoje more

nič im nechybuje,

ale veľo ľudi

iši tam biduje.

Bohata ale bidna

tota Ukrajina,

Zakarpatsky lisy, hory

sama polonina.

Na tych poloninach

chliba nedorobľat,

i ked od rana do večera

ľude ťažko robľat.

Ľude nespokijny

na vladu nadavajut,

že bohatu krajinu

riaditi neznajut.

Roboty na Zakarpaťu

ľude malo majut,

i poza hranici

dajaku hledajut.

Keby ša rozumňi

na ňi gazdovalo,

k dobromu žyvotu by

nič nechybovalo.

Za socializmu ľude

tam ša lipše mali,

gazdove na chlibi

chudobu chovali.

Šytkoho dosť bylo

ľude soj špivali,

na kolchoznych lanoch

traktory hučali.

Ukrajino, Ukrajino

jak to dale bude?

porozdumujte spolu

neste hlupy ľude.

Rosnut, rosnut?

Dodžu bylo nevrokom

teply noči byvajut,

sezona ked hribari

hriby už zberajut.

Žeby dajak barz rosli

iši nehlasili,

v tot čas kobrikami

už zme ich nosili.

Zapachy, lišivky, hriby

do lisa ťahali,

toty pravy hribari

misca svoji mali.

V liši na daleko

hriby ste vidili,

korovy cilyj lis

jak borodu vyholili.

Na tych znamych miscach

šytko pozarastalo,

barz plano hribiky

bude ša zberalo.

Trava skoro po pas

zaroslo krjakami,

jak džungľa li ležyt

teper pered nami.

Ťažko v taky huščini

hriby nazberati,

po štiroch by trebalo

v ti travi hledati.

Toty što soj doma

hriby pestujeme,

pereplitati ša džungľom

nepotrebujeme.

Že nam nichto nevyzberat

už istotu mame,

jak nam šumni rosnut

denni pozerame.

Keby toty z lisa

doma ša rodili,

zbitočňi po liši

by zme nechodili.

Vitroplach
Ani mudryj ani hlupyj

jak vitroplach lital,

podľa stran jak hrali

gerok pereblikal.

Po druhi švitovi

peršyj komunista,

byl slavnyj partizan

no byl i gardista.

Pid nohami mu horilo

partizane ho žali,

toty partizane

barz nekadrovali.

Zajal nemeckoho kapitana

vyznamenaňa mu dali,

ostatnim partizanim

za vzor ho davali.

Vojna ša skončila

pomohlo vyznamenaňa,

nadijnomu komunistovi

dali i vzdelaňa.

Skončil vysoku politicku

na šytko ša zabylo,

molodomu funkcionarovi

dobri ša vodilo.

Najvyšy stranicky

funkciji zastaval,

dobryj plat odmenu

dos často dostaval.

Po nežňi revoluciji

už mu odzvonili,

ale že byl gardista

v archivoch zistili.

Znova ho prekadrovali

omyl mu uznali,

zvlašť v dobi keď strany

novy zakladali.

Dostal ša do parlamentu

što mu vece trebalo?

Dobryj plat imunita

dobri ša dychalo.

Dni odpočinku

Sobota, nediľa

dni na odpočinok,

lem keby neišol

zajs tot ponediľok.

Po roboti odpočinok

jak siľ potrebujeme,

do dalšoj roboty sil

novych nabereme.

Prez tyždeň rozmyšľame
de soj odpočineme,

či lem sami , abo soj

dakoho pozveme.

Toty dňi odpočinku

ne každyj využyjeme,

ale soj robotu

dalšu planujeme.

Dachto ide na fušky

dachto dom buduje,

koruny hneskaj každyj

veľo potrebuje.

Korunku ku korunci

každyj rik skladame,

bo na dovolenku

každyj rik čekame.

lakajut nas morja, hori

i teply potoky,

na misca de chodime

pravidelny roky.

Dobri je tym što svoji

vlastny chaty majut,

abo hotely dakotrych

dobri zarabľajut.

Ne každyj soj dovolit

do roku dovolenku,

len tot kotryj mat

povnu peňaženku.

Ani na koruny

barz nepozerame,

len ked zdravy,šťastny

domu ša vertame.

Vysoka topoľa

Duj vitre po poľu

ja budu z toboľu

pomož mi zlamati

vysoku topoľu.

Bo tota topoľa

barz ňa nahnivala,

pid ňom, že ňa nechce

mila povidala.

Keby to byla sosna

by tak nepovila,

jak holubok by ša

ku mi pritulila.

Stojali ste pid topoľom

ta ste nadavali,

že na vas vinom mojom

konarja padali.

Z vaľ sam soj topoľu

ked maš taku silul,

bo ja pri fukaňu

ša neperesiľu.

Povič svoji mili

že nebudu fukal,

što bišiduje

ticho budu sluchal.

Nechočeme vitre

žebys nas vysluchal,

jak baby po seli

by jes nas rozfukal.

Večerna zvizda

Jak vyjde večerna zvizda

žebys ňa čekala,

pid starym javorom

mylas žebys znala.

Stritnuťa nezmeškam

mam novy hodinky,

prežyjeme draha

tam krasny chvilinky.

Tak jak jem povidal

pid javorom čekala,

zdaleka na pozdrav

chustočkom machala.

Posmoť zvizda nad nami

jasna zašvitila,

bude na nas draha

z vysoka smotrila.

Rozšviťat sa druhy

jasna nička bude,

tu budeme sami

tu nevidat ĺude.

Milenci zvidavy oči

barz radi nemajut,

nemusit nichto znati

što sobi šepkajut.

No ja tam z ňom byl

šytko mi povila,

do koran serdečko

svoje otvorila.

Taky krasny noči

molody radi majut,

i ked veľo ľudi

o nych ša doznajut.

Komanica

Rosne mi za chyžom

moloda komanica

včera ša mi zlamala

na voži klanica.

Mušu urobiti

soj novu klanicu,

mušu pokositi

drimnu komanicu.

Tota klanica na viz

ťažko ša rodila,
ale komanička

lehko ša kosila.

Kosa pri košiju

jak keby piskala,

divna komanička

na zemľu padala.

Jak to dobri,že gazda

rozumit šytkomu,

nemusit prositi

o pomič nikomu.

Šytko što mu treba

znat sam urobiti,

a takoho gazdu

treba len chvaliti.

Tota klanica nova

dovho vytrimala,

komanica každyj rik

nova vyrastala.

Nerobľu už nekošu

robjat moji diti,

prišli roky treba

už soj odpočiti.

